
					এই পাতাটির মুদ্রণ সংশোধন করা প্রয়োজন। 
রবীন্দ্র-রচনাবলী 8 ܨ ܓ
বিনোদ । স্ত্রীকে আনতে চলেছি, নিতান্ত লক্ষ্মীছাড়ার মতো থাকতে আর ইচ্ছে করছে না ।
চন্দ্ৰকান্ত । কিন্তু, এতদিন তোর এ আকেল ছিল কোথায় ? যতকাল আমার সংসর্গে ছিলি এমন সব • সৎসংকল্পেব প্রসঙ্গ তো শুনতে পাই নি, দুদিন আমার দেখা পাস নি। আর তাের ধর্মবুদ্ধি এতদূর পরিষ্কার হয়ে এল ?
বিনোদ । কিন্তু, চন্দরদী, বিপদ কী হয়েছে জান ? নিবারণবাবুর যে-রকম মেজাজ দেখলুম, সহজে কমলকে আমার কাছে পাঠাতে রাজি হবেন না ! তুমি তো তার ওখানে খেতে যােচ্ছ, আমার হয়ে একটু ওকালতি করতে হবে ।
চন্দ্ৰকান্ত । নিশ্চয় করব । কিন্তু, ওরা যে বললে নিবারণবাবু এখানে এসেছেন ।
বিনোদ । এই খানিকক্ষণ হল তিনি চলে গেছেন, তুমি আর দেরি কোরো না ।
[ প্ৰস্থান ইন্দু ও কমলের প্রবেশ
কমল । তোর জ্বালায় তো আর বাচি নে ইন্দু ! তুই আবার এ কী জটা পাকিয়ে বসে আছিস । ললিতবাবুর কাছে তোকে কাদম্বিনী বলে উল্লেখ করতে হবে নাকি ?
ইন্দু । তা কী করব দিদি ! কাদম্বিনী না বললে যদি সে না চিনতে পারে তা হলে ইন্দু বলে পরিচয় দিয়ে লাভটা কী ?
কমল । ইতিমধ্যে তুই এত কাণ্ড কখন করে তুললি, তা তো জানি নে ! একটা যে আস্ত নাটক বানিয়ে বসেছিস !
ইন্দু ! তোমার বিনোদবাবুকে বোলো, তিনি লিখে ফেলবেন এখন, তার পর মেট্ৰপলিটান থিয়েটারে অভিনয় দেখতে যাব ৷ ঐ ভাই, তোমার বিনোদবাবু আসছেন, আমি পালাই ।
[ প্ৰস্থান বিনোদের প্রবেশ
বিনোদ । মহারানী, আমার বন্ধু এলে কোথায় তাকে বসাব ? কমল । এই পরেই বসবেন । বিনোদ । ললিতের সঙ্গে আপনার যে বন্ধুর বিবাহ স্থির করতে হবে তার নামটি কী ? কমল । কাদম্বিনী— বাগবাজারের চৌধুরীদের মেয়ে } বিনোদ । আপনি যখন আদেশ করছেন। আমি যথাসাধ্য চেষ্টা করব । কিন্তু ললিতের কথা আমি কিছুই বলতে পারি। নে । সে যে এ-সব প্ৰস্তাবে আমাদের কারো কথায় কৰ্ণপাত করবে, এমন বোধ হয় ୩ |
কমল । আপনাকে সেজন্যে বোধ হয় বেশি চেষ্টা করতেও হবে না- কাদম্বিনীর নাম শুনলেই তিনি আর বড়ো আপত্তি করবেন না ।
বিনোদ । তা হলে তো আর কথাই নেই । কমল । মাপ করেন যদি, আপনাকে একটা কথা জিজ্ঞাসা করতে চাই । বিনোদ । এখনি । (স্বগত) স্ত্রীর কথা না তুললে বাচি । কমল । আপনার স্ত্রী নেই কি ? বিনোদ । কেন বলুন দেখি ? স্ত্রীর কথা কেন জিজ্ঞাসা করছেন ? কমল । আপনি তো অনুগ্রহ করে এই বাড়িতেই বাস করছেন, তা, আপনার স্ত্রীকে আমি আমার সঙ্গিনীর মতো করে রাখতে চাই । অবিশ্যি, যদি আপনার কোনো আপত্তি না থাকে ।
বিনোদ । আপতিৰ ! কোনো আপত্তিই থাকতে পারে না । এ তো আমার সৌভাগ্যের কথা ! কমল । আজ সন্ধ্যার - {১:"ণ তাকে আনতে পারেন না ? বিনোদ । আমি বিশেষ চেষ্টা করব ।
[কমলের প্রস্থান










[image: ]

[image: ]

'https://bn.wikisource.org/w/index.php?title=পাতা:রবীন্দ্র-রচনাবলী_(দশম_খণ্ড)_-_সুলভ_বিশ্বভারতী.pdf/২৩৬&oldid=819079' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ১১:৫৪টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

